
	[image: https://aparan.am/Upload/News/010925103504.jpg]Սիրելի՛ աշակերտներ, ուսուցիչներ, կրթության բնագավառի ներկայացուցիչներ
Սրտանց շնորհավորում եմ ձեզ նոր ուսումնական տարվա մեկնարկի և Գիտելիքի օրվա առթիվ։ Սեպտեմբերի 1-ը միշտ եղել է նոր սպասումների, նոր նպատակների և նվիրական երազանքների սկիզբ։ Այս օրը ոչ միայն խորհրդանշում է կրթության և գիտելիքի արժեքը, այլև հիշեցնում է, որ մեր ապագան կախված է այսօրվա ուսումնառությունից, մեր նվիրումից ու աշխատանքի արդյունքից։
Թանկագին աշակերտներ, կրթությունը ձեր կյանքում ամենամեծ հարստությունն է, որը ոչ ոք չի կարող ձեզնից խլել։ Ձեր յուրաքանչյուր ձեռքբերում մեր համայնքի հպարտությունն է։
Հարգելի՛ մանկավարժներ, ձեր անխոնջ աշխատանքով և նվիրումով է ձևավորվում մեր երեխաների ապագան։
Ապարանի համայնքապետարանը մեծապես կարևորում է ձեր դերը համայնքի բնակչության կրթության և համայնքի զարգացման հարցում և հայտնում է մշտապես աջակից լինելու պատրաստակամությունը:
Մեկ անգամ ևս շնորհավորում եմ բոլորիս նոր ուսումնական տարվա մեկնարկի ու Գիտելիքի օրվա կապակցությամբ և մաղթում եմ արդյունավետ աշխատանք:
Թող այս ուսումնական տարին լինի խաղաղության, հաջողությունների և նվաճումների տարի։ Մաղթում եմ առողջություն, տոկունություն և անսպառ ոգևորություն բոլորիս։
Շնորհավո՜ր Գիտելիքի օրը։

